
Ro-ràdh 
 

’S e an gnàth-shìde an aimsir a tha sinn a’ 

sùileachadh a h-uile bliadhna. ’S e èiginn na 

gnàth-shìde nuair a tha an gnàth-shìde ag 

atharrachadh ro luath is a’ dèanamh cron air an 

àrainneachd. 

 

 

 

Tha seo a’ tachairt leis gu bheil mac an duine a’ 

losgadh chonnaidhean-fosail. Tha riaghaltasan 

air feadh an t-saoghail a’ gabhail cheuman gus 

stad a chur ri seo. 

 

 

Feumaidh gun dèan a h-uile duine oidhirp gus 

bacadh a chur ri atharrachadh na gnàth-shìde. 

Feumaidh sinn ullachadh airson nam buaidhean 

aig an seo is smuaintean ùra a bhith againn mun 

dhòigh as fheàrr anns an urrainn dhuinn ar dòigh-

bheatha atharrachadh. 

 

 

 

Tha am plana seo mu bhith gar cuideachadh a’ 

dèiligeadh le atharraichean a dh’fheumas sinn 

dèanamh ri siostam na còmhdhail. Tha sinn a’ 

dèanamh nan atharrachadh seo ris an dòigh-

bheatha againn gus an urrainn dhuinn a bhith nas 

coibhneile don àrainneachd.     

 

 

Tha Plana airson Eadar-ghluasad Cothromach 

mu bhith a’ dèanamh rudan nas fheàrr don 

àrainneachd is do dhaoine. Tha e a’ mìneachadh 

ciamar a bhios sinn a’ dèanamh rudan nas 

cothromaich fhad ’s a tha sinn a’ gearradh 

ghasan a bhios ag adhbhrachadh atharrachadh 

na gnàth-shìde. 

 

 

 

’S e còmhdhail pàirt chudromach den 

eaconamaidh. Na lùib tha na seòrsaichean 

siubhail eadar-dhealaichte is na h-obraichean a 

tha a’ cur taic riutha. Bidh e a’ cuideachadh na h-

eaconamaidh le bhith a’ giùlan bathar is 

seirbheisean do dhachaighean is 

gnìomhachasan. 

 

 

Feumaidh sinn a bhith a’ cruthachadh nas lugha 

de na gasan a bhios ag adhbhrachadh 

atharrachadh na gnàth-shìde le bhith ag 

atharrachadh mar a tha sinn a’ gluasad bho àite 

gu àite. Feumaidh sinn càraichean a chleachdadh 



3 
 

nas ainneimhe is còmhdhail phoblach a 

chleachdadh nas trice. Tha coiseachd is 

rothaireachd cuideachd cudromach.   

 

 

 

Feumaidh sinn a bhith a' dèanamh cinnteach gu 

bheil daoine a’ siubhal ann an carbadan nas 

glaine leithid càraichean dealain.  

 

 

 

 

Tha an dòigh a bhios daoine a’ siubhal ann an 

Alba a rèir far a bheil iad a’ fuireach. Tha e nas 

fhasa còmhdhail phoblach no baidhsagalan a 

chleachdadh ann am bailtean mòra an taca ri 

bailtean beag air an dùthaich no ann an eileanan. 

 

 

 

Tha am plana seo a’ toirt nan sgaradh sin fa near 

is a’ mìneachadh na tha Riaghaltas na h-Alba a’ 

dèanamh gus buidhnean eadar-dhealaichte a 

chuideachadh. ’S e na buidhnean seo daoine is 

coimhearsnachdan, luchd-obrach, agus 

gnìomhachasan. 

Tha am plana seo a’ cuideachadh Riaghaltas na 

h-Alba a bhith a’ tuigse mar a tha atharrachadh 

na gnàth-shìde a’ toirt buaidh air daoine ann an 

dòighean eadar-dhealaichte. Cleachdaidh sinn 

am fiosrachadh seo gus dèanamh cinnteach gu 

bheil sinn a’ dèanamh nan rudan cearta. 

 

 

 

Bu mhiann leinn ur beachdan a chluinntinn mun 

phlana. 

Daoine agus Coimhearsnachdan 
 

Dè a tha sinn airson cur an sàs? 
 
 
Atharraichidh sinn siostam na còmhdhail gus 

nach eil e a’ truailleadh na h-àrainneachd, a’ 

cuideachadh dhaoine beatha nas fhallaine a bhith 

aca.  

 

 

 

Tha sinn airson dèanamh cinnteach gun urrainn 

do choimhearsnachdan air feadh Alba a bhith a’ 

cleachdadh còmhdhail phoblach leithid 

bhusaichean is trèanaichean gun a bhith a’ cosg 

cus airgid.  

 

 

 

Tha sinn airson gum bi siostam na còmhdhail 

sàbhailte is farasta a chleachdadh.  

Tha e cuideachd cudromach nach eil cosg ro àrd 

an lùib an atharrachaidh gu dòighean siubhail a 

tha nas coibhneile don àrainneachd, mar 

eisimpleir, a bhith a’ dèanamh cinnteach nach eil 

e a’ cosg cus do dhaoine a bhith a’ cleachdadh 

charbadan dealain.  

 

 

 
 
Dè a tha anns na prìomh chùisean? 
 

 

Bidh a h-uile duine a’ cleachdadh còmhdhail – ’s i 

pàirt mhòr de bheatha làitheil. Ach chan eil a h-

uile duine ann an Alba a’ cruthachadh an aon 

mheud de ghasan an taigh-ghlainne is iad a’ 

siubhal. 

 

 

Tha dachaighean nas beairtiche ann an Alba fada 

nas dualtaiche a bhith a’ siubhal le càr, agus 

daoine bochda nas dualtaiche a bhith a’ 

cleachdadh còmhdhail phoblach gus faighinn a 

dh’obair, dhan sgoil, no don cholaiste. 

Feumaidh sinn lùghdachadh a thoirt air 

cleachdadh chàraichean. Feumaidh gun tèid seo 

a dhèanamh ann an dòigh chothromach. ’S 

urrainn do chleachdadh chàraichean droch 

bhuaidh a thoirt oirnn is far a bheil sinn a’ 

fuireach. ’S urrainn gun toir seo buaidh air cuid a 

dhaoine barrachd na daoine eile. 

 

 

 

Tha daoine beairteach cuideachd tòrr nas 

dualtaiche a bhith a’ sgèith ann am plèanaichean, 

a tha dona don àrainneachd.  

 

 

Ann an àitichean dùthchail is eileanach, tha 

cosgaisean còmhdhail tric fada nas àirde. Bidh 

daoine ann an àitichean dùthchail is eileanach 

cuideachd tric a’ fulang bhuaidhean atharrachadh 

na gnàth-shìde gu ìre nas miosa.  

 

 

 

’S urrainn do shiubhal cuideachd a bhith tòrr nas 

doirbhe do dhaoine ciorramach. 

Tha ar plana còmhdhail a’ toirt cothrom do 

dh’Alba na trioblaidean seo a chàradh, is a bhith 

a’ dèanamh cinnteach gun urrainn don h-uile 

coimhearsnachd ann an Alba a bhith a’ siubhal 

gu sàbhailte is gu farasta ann an dòigh a tha 

coibhneile don àrainneachd.   

 

 
 
 
Dè a tha sinn a’ dèanamh gus an càradh?  
 

 

’S iad seo feadhainn de na rudan cudromach a 

tha sinn mu thràth a’ dèanamh gus cuideachadh 

leis an eadar-ghluasad a thaobh còmhdhail. 

 

 

Tha Riaghaltas na h-Alba mu thràth air £500 

millean a chosg gus daoine a chuideachadh ann 

a bhith a’ siubhal ann an dòigh nas èasgaidh 

leithid a’ coiseachd no air baidhsagal. 

 

 

Bidh sinn cuideachd a’ cosg £2 billean gach 

bliadhna air ar còmhdhail phoblach, a bhios a’ 

cuideacheachadh le bhith a’ cumail sheirbheisean 

leithid trèanaichean is busaichean a’ ruith.  

Faighnichidh sinn do dhaoine busaichean is 

trèanaichean a chleachdadh nas trice.  

Gus barrachd dhaoine a chuideachadh ann a 

bhith a’ cleachdadh còmhdhail phoblach, rinn 

sinn e saor an-asgaidh do dhaoine fo 22, daoine 

ciorramach is daoine nas sine na 60 a bhith a’ 

siubhal air busaichean. 

 

 

Chruthaich sinn cuideachd buidheann 

bhusaichean shònraichte gus dèanamh cinnteach 

gun urrainn do choimhearsnachdan a bhith a’ 

bruidhinn gu fosgailte ri còmpanaidhean bus agus 

comhairlean. Tha seo a’ ciallachadh gun tèid 

èisteachd ri beachdan dhaoine mu sheirbheisean 

bus. 

 
 
 
 
 
Tha sinn ga dhèanamh nas fhasa do dhaoine ann 

an Alba càraichean dealain a chleachdadh, gu h-

àraid ann an sgìrean dùthchail agus eileanach.  

 

 

 

Tha sinn air sgìrean beag-eimiseanan a 

stèidheachadh ann an ceithir de bhailtean na h-

Alba. ’S e sgìre beag-eimiseanan pàirt de bhaile 

far nach eil cead aig càraichean a tha dona don 

àrainneachd a bhith a’ dol. 

Luchd-obrach 
 
Dè a tha sinn airson cur an sàs às leth luchd-obrach?  

 
 

Ann an siostam còmhdhail an ama ri teachd bidh 

mòran obraichean gu math diofraichte an taca ris 

an latha an-diugh. Feumaidh gum faigh sinn 

obraichean ùra is matha ann an còmhdhail. Bidh 

feum aig na daoine a dh’obraicheas sna 

dreuchdan seo air na sgilean ceart gus na h-

obraichean seo a dhèanamh. 

 

 

 

Tha sinn cuideachd airson dèanamh cinnteach 

gun tèid dèiligeadh gu cothromach le daoine a 

tha ag obair ann an còmhdhail. Tha sinn 

cuideachd ag iarraidh gum faigh daoine bhon h-

ùile seòrsa àrachaidh is dreuchd cothrom 

obraichean a lorg ann an còmhdhail a tha math is 

air an deagh phàigheadh.  

Dè na prìomh chùisean a tha ann?  
 
 
Nì sinn an t-uamhas atharraichean ri siostam na 

còmhdhail gus a dhèanamh nas coibhneile don 

àrainnneachd. Bidh seo a’ ciallachadh gum feum 

an t-uamhas luchd-obrach sgilean ùra 

ionnsachadh, gu h-àraid daoine a tha ag obair le 

carbadan.  

 

 

 

An lùib seo tha càraichean is bhanaichean, ach 

cuideachd carbadan nas motha leithid làraidhean 

is busaichean a bhios air an cuir gu dealan san 

àm ri teachd. 

 

 

 

Tha cuideachd an t-uamhas obraichean ann an 

còmhdhail a dh’fheumas a bhith air an lìonadh 

san àm ri teachd. Bidh an t-uamhas luchd-obrach 

nas sine a’ leigeil seachad an dreuchdan sna 

beagan bhliadhnaichean ri thighinn. ’S e 

fireannaich a tha anns a’ chuid as motha de 

dhaoine san fheachd-obrach chòmhdhail.   

Tha seo a’ ciallachadh gum feum sinn a bhith a’ 

dèanamh cinnteach gu bheil daoine bho mhòran 

dhiofar àrachaidhean is gnèithean a’ faighinn 

deagh obraichean ann an còmhdhail. 

  

 
Dè a tha sinn a’ dèanamh gus an càradh?  

 
 
 
Tha Riaghaltas na h-Alba mu thràth a’ dèanamh 

cinnteach gun urrainn do dhaoine ionnsachadh 

na sgilean a tha dhìth orra. An lùib seo tha 

ionnsachadh a bhith a’ càradh charbadan 

dealain.  

 

 

 

Chaidh cuideachd an t-uamhas obrach a 

dhèanamh gus a bhith cinnteach gum faigh 

colaistean na cùrsaichean ceart gus an urrainn 

do dhaoine ionnsachadh mu bhith a’ càradh 

charbadan a tha coibhneile don àrainneachd.  

Tha sinn cuideachd airson a bhith a’ dèanamh 

cinnteach gun urrainn do bharrachd dhaoine air 

feadh Alba (gu h-àraid boireannaich agus clann-

nighean) a bhith a’ dèanamh chùrsaichean 

saidheans agus teicneòlais san sgoile, a’ 

cholaiste no an oilthigh. 

 

 

Tha sinn airson a bhith a’ dèanamh cinnteach gu 

bheil còmpanaidhean a tha ag obair ann an 

còmhdhail a’ cuideachadh dhaoine bho 

àrachaidhean eadar-dhealaichte a bhith a’ 

faighinn obraichean. Feumaidh còmpanaidhean 

cuideachd a bhith a’ dèanamh cinnteach gu bheil 

na sgilean aig an luchd-obrach aca airson an 

ama ri teachd. 

Gnìomhachasan agus Buidhnean 
 
Dè a tha sinn airson cur an sàs às leth ghnìomhachasan agus 
bhuidhnean?   

 

 

Tha e cudromach gun urrainn do 

chòmpanaidhean na càraichean agus 

bhanaichean peatroil agus diosail aca 

atharrachadh gu càraichean agus bhanaichean 

dealain. Tha e cudromach gun urrainn dhaibh seo 

a dhèanamh ann an dòigh nach eil ro chosgail 

dhaibh. 

 

 

’S e dùbhlan mòr eile a bhith a’ cuideachadh 

chòmpanaidhean aig a bheil carbadan nas motha 

leithid làraidhean agus busaichean a bhith ag 

atharrachadh gu carbadan nas glaine.  

Fhad ’s a tha siostam na còmhdhail a’ fàs nas 

coibhneile don àrainneachd, tha sinn airson a 

bhith a’ dèanamh cinnteach gun urrainn do 

chòmpanaidhean den h-uile seòrsa meud a bhith 

fhathast soirbheachail ann an roinn na còmhdhail. 

Tha sinn cuideachd airson dèanamh cinnteach 

gun coisinn Alba agus a gnìomhachasan cliù 

airson an còmhdhail a tha coibhneile don 

àrainneachd.   

 

 

Dè na prìomh chùisean a tha ann?   
 

 

Tric, tha an t-uamhas charbadan aig 

gnìomhachasan, is bidh e gu math cudromach a 

bhith a’ dèanamh cinnteach gun urrainn dhaibh 

atharrachadh gu farasta gu bhith a’ cleachdadh 

chàraichean is bhanaichean dealain.   

 

 

 

’S e dùbhlan mòr eile a bhith a’ dèanamh 

cinnteach gun urrainn do chòmpanaidhean mòra 

na carbadan troma aca, leithid làraidhean, a chur 

gu bhith a’ cleachdadh chonnaidhean nas glaine. 

’S urrainn seo a bhith a’ cosgail is a bhith a’ toirt 

ùine fhada. 

 

  

Tric ’s e còmpanaidhean beaga a chleachdas 

carbadan troma. Tha e nas doirbhe do 

chòmpanaidhean beaga na làraidhean ùra seo a 

cheannachd. 

Tha Riaghaltas na h-Alba an-dràsta a’ coimhead 

ri dè na seòrsaichean gnìomhachais as motha a 

dh’fheumas taic gus an cuideachadh gluasad gu 

bhith a’ cleachdadh charbadan dealain. 

 

 

 

 

Dè a tha sinn a’ dèanamh gus an càradh?   
 
 
Bidh Riaghaltas na h-Alba ag obair le 

gnìomhachasan gus a bhith gnìomhach a thaobh 

na gnàth-shìde is a bhith a’ brosnachadh fàs 

anns an eaconamaidh.  

 

 

 

’S e aon de na prìomh rudan a tha sinn a’ 

dèanamh a’ cuideachadh chòmpanaidhean a 

bhith a’ pàigheadh airson charbadan dealain a 

rèir an comas.  

 

 

 Tha sinn air £16 millean a thoirt seachad tro 

mhaoin gus cuideachadh ann a bhith a’ cur 

phuingean neartachaidh airson charbadan 

dealain a-steach gu dachaighean is àitichean-

obrach.  

Tha sinn air maoin a chruthachadh gus 

cuideachadh a thoirt do ghnìomhachasan anns 

na sgìrean beag-eimiseanan. ’S urrainn do 

dhaoine leis a bheil gnìomhachasan a’ mhaoin 

seo a chleachdadh gus an cuideachadh ann a 

bhith ag ùrachadh an carbadan gus a bheil iad 

nas coibhneile don àrainneachd. 

 

 

 

Tha ar sgeama iasaid airson còmhdhail anns a 

bheil beag-chàrboin a’ cuideachadh 

dhachaighean aig a bheil teachd a-steach ìosal, 

dachaighean ann an sgìrean dùthchail agus 

eileanach, agus draibhearan tagsaidh a bhith a’ 

ceannachd charbadan dealain.   

 

 

 

Tha sinn a’ cuideachadh ghnìomhachasan a bhith 

ag atharrachadh gu bhith a’ cleachdadh 

charbadan a tha nas coibhneile don àrainneachd, 

agus a bhith ga dhèanamh nas saoire do 

chomhairlean a bhith a’ ceannachd chàraichean, 

bhanaichean, busaichean is trugaichean dealain. 

Co-chomhairle 
 

Bu chòir do Phlana airson Eadar-ghluasad 

Cothromach a bhith ag èisteachd ri daoine air an 

toir atharrachadh na gnàth-shìde buaidh. Tha 

sinn mu thràth air bruidhinn ri còrr air 1,000 

neach gus am beachdan a chluinntinn is a chuir 

a-steach don phlana seo. 

 

 

Tha sinn a’ cur air bhog co-chomhairle fhoirmeil 

don phlana seo a-nis. Tha seo a’ ciallachadh gum 

bi tachartasan againn leis a’ phoball agus làrach-

lìn air-loidhne don urrainn do dhaoine freagairt a 

chur. 

 

 

Bheir a’ cho-chomhairle cothrom dhuinn am plana 

a leasachadh nuair a dh’fhoillsicheas sinn an 

dreachd mu dheireadh.  

 

 

 

Tha sinn airson gun innis daoine dhuinn am 

beachdan mun phlana seo ro [insert date]  

Ma bu mhiann leibh ur beachd a thoirt dhuinn 

mun phlana airson Eadar-ghluasad Cothromach 

seo, ’s urrainnibh sin a dhèanamh tro làraich-lìn 

Cho-chomhairle Riaghaltas na h-Alba, Citizen 

Space. ’S urrainnibh seo a dhèanamh aig a’ 

cheangal seo: [insert link before publication] 

 




